
Die eerste twee appellante is broer en suster. Tweede appellant
was toe die misdade gepleeg is waarop al drie tereggestaan het, met
derde appellant getroud. Hulle is voor die verhoor plaasgevind het egter
al geskei. Al drie is naamlik aangekla van roof met verswarende

?

omstandighede, en van moord. Die aanklagtes spruit uit 'n
aaneenlopende reeks gebeure op 19 Junie 1992 toe mnr J W Whitemore
in sy woonstel op Kroonstad aangeval en beroof is, en later gesterf het.
Die verhoorhof het die broer en suster op die eerste aanklag skuldig
bevind soos aangekla, en derde appellant aan begunstiging by roof met
verswarende omstandighede. Op die moordklag is eerste en tweede
appellant skuldig bevind aan poging tot moord, en derde aan
begunstiging by die poging. Die vonnisse aan hulle opgelé, was -
Eerste appellant: 12 jaar gevangenisstraf op die roofaanklag, waarmee
7 van die 10 jaar opgelé vir dié poging tot moord moet saamloop - dus
effektief 15 jaar gevangenisstraf;

Tweede appellant: 12 jaar vir die roof, waarmee 5 van die 10 jaar



opgelé vir die poging tot moord moet saamloop - dus effektief 17 jaar
gevangenisstraf;

Derde appeliant: 5 jaar t.o.v. die eerste skuldigbevinding, waarmee helfte
van die 3 jaar op die tweede opgelé, moet saamloop - dus effektief 612
jaar gevangenisstraf.

Al drie kom met verlof van die verhoorhof in hoér beroep slegs
teen hierdie vonnisse. Geriefshalwe verwys ek in wat volg na die drie
op hul voorname: Petrus, die broer, gebore op 15 Julie 1974,
Antoinette, die suster; gebore op 29 Jun}e 1970; en haar gewese man
Frans, gebore op 13 Julie 1965.

Elkeen het na arrestasie 'n verklaring voor 'n landdros afgelé; en
in die landdroshof skuldig gepleit op beide klagte. Na ondervraging
ingevolge a 112(1)(b) van die Strafproseswet is 'n pleit van onskuldig op
beide aanklagte ten opsigte van elkeen genotuleer. By die verhoor het
al drie getuig. Hulle praatjies het nie konsekwent gebly in die

besonderhede van hul weergawes van wat gebeur het nie. Die tersaaklike



gebeure wat gemene saak is of deur die verhoorhof aanvaar is as die
mins beswarende ten opsigte van die betrokke aangeklaagde, kan as volg
opgesom word.

Die huwelik tussen Antoinette en Frans, op 14 Julie 1989, was
gedwonge. | Die kindjie gebore is deur Volkswelsyn in pleegsorg laat
plaas en is mettertyd deur die pleegouers aangeneem. Die huwelik is
gekenmerk deur twis, onbesonnenheid en finansiéle gebrek. Toe Petrus
op 10 Junie by die egpaar in Welkom kom kuier het voordat hy weermag
toe sou gaan om diensplig te verrig, het staking van water-toevoer en
elektrisiteitsvoorsiening hulle in die gesig gestaar tensy die rekening van
ongeveer R100 onmiddellik betaal -word. Frans het R100 van sy
werkgewer geleen, maar ‘n video-speletjic en drank gekoop. Daar is
besluit dat Antoinette sou gaan na mnr Whitemore op Kroonstad en geld
by hom probeer leen. Whitemore was 'n alleenloper, 'm afgetrede
~geskeide onderwyser. Sy het hom leer ken toe sy vroeér in Kroonstad

by die Emilio Hotel gewerk het, waar Whitemore gereeld gedrink het.



Daar het hy in die verlede vir haar geld geleen en na haar probleme
geluister, en nie sy vriendskap weerhou ni¢ ondanks die feit dat sy
eendag sonder toesternming met sy kar vort is waarin daar duur kameras
ook was. Die episode het vir Antoinette skuldigbevindings besorg, van
oortreding -van a 1(1) van Wet 56 van 1956, en diefstal, ten opsigte
waarvan oplegging van vonnis uitgestel is. Op Woensdag, 17 Junie het
Antoinette toe geryloop na Kroonstad. Hoewel sy aangedoen het by
Whitemore se woonstel, moes sy onverrigte sake huistoe omdat
Whitemore betrokke was by ander mense. Volgens haar, het hy haar
gevra om Vrydag weer te kom.

In die lig van daardie versoek, was die getuienis van Petrus en
Antoinette, aangaande die rede waarom hulle op Vrydag saam na
Kroonstad geryloop het, nie besonder oortuigend nie, naamlik dat dit
hulle moeder se verjaarsdag is en hulle haar wou gaan gelukwens. Voor
hulle vertrek is in die loop van 'n gesprek tussen die drie gesé dat, om

hul geldnood te verlig, Whitemore ontvoer moes word en hy, sy motor



en sy tjekboek na die van Wyk woning gebring word. Frans se
afskeidsgroet toe sy vrou en swaer daar weg is, was juis (hy beweer,
skertsend) dat hulle nie die motor en die tjekboek moes vergeet nie.

Volgens Frans is hy daarna na sy werk. Toe hy om ongeveer
21h00 terugkom was Petrus en Antoinette nie daar nie. Hy is hotel toe
waar hy ongeveer R30 uitgedrink (of -gedrink en -gedobbel) het.
Volgens hom het hy later in 'n beskonke toestand tuis op die rusbank aan
die slaap geraak.

Toe hulle na Kroonstad is, was Petrus en Antoinette van voorneme
om Whitemore te ontvoer en beroof., Volgens hulle was geen detail
bespreek nie. Hulle is nadat hulle aangedoen het by hul moeder by haar
werk, na Whitemore se woonstel. Hy was nie bereid om aan Antoinette
geld te leen nie - sy erken, omdat hy uit ondervinding nie sou verwag dat
dit terugbetaal word nie - maar het hulle genooi om saam met hom te
gaan drink, eers by een hotel en toe ‘n ander. Toe Antoinefte hom teen

skemer vra om haar en Petrus terug te neem na Welkom, was Whitemore



duidelik versigtig: sy vriend Louis moes saam, en dié het weer sy viou
en kinders saamgenooi. Toe hulle voor dooiemansdeur in Welkom
aanland, het Antoinette gelieg dat Frans na Kroonstad is op soek na
hulle. Broer en suster is toe saam terug na Kroonstad, waar Louis en sy
gesin afge};ai is en Whitemore en die twee verder by die hotel gaan
drink het. Hulle is later op uitnodiging saam met hom na sy woonstel,
Daar het hulle verder gedrink. In opdrag van Antoinette het Petrus die
niksvermoedende Whitemore eers met 'n bierbottel oor die kop en toe hy
protesteer met 'n le& drankbottel ook oor die kop geslaan. Petrus het 'n
kussing vasgedruk teen sy gesig en Antoinette het op sy maag gesit
totdat Whitemore ophou worstel het. Hulle het gemeen dat hy dood is.
Hullci het toe waardevolle artikels soos 'n kykkas en videomasjien,
hoétroustel met laserskyfspeler, laserskywe, plate en kassette, gholfstokke
met sak, koordlose telefoon, kameras en 'n goue muurhorlosie, in

- Whitemore se kar gaan laai. Nadat Antoinette geld uit Whitemore se

broeksak verwyder het en hy self, toegewikkel in 'n kombers, op die






